
» Item lasso alla chiexia de missier san Sebastian una dignissima reliquia de 

» uno osso di miss, san Sebastian, qual havea la dogaressa da clià Moro fo da 

» chà Sanudo, et la caxa nostra sempre è sta preservada di peste, et non ge 

» l’ havendo dato in vita, voio el ge sia dato, perchè cussi iiei vodo in la mia 

» malatia di dargelo ; a li qual frati prego li sia fatto un bel tabernaculo.

» Item voio che tute le mie scriture, qual è in una cassa in una camera, quelle 

» di momento li sia fatto Inventario et ben custodite in la Procuratia, perchè per 

» questo si potrà veder la facultà mia et defenderla da chi mi volesse molestar, et 

» etìam recuperar quello diebo aver ; perchè io sempre ho ateso a cose di Stado et 

» scriver et componer, come si vede per tanti libri scritti di mia mano.

» Etaziò li mei Comessaij sapi la facultà mia oltra il mobile di caxa et libri, io 

» farò nota per instruirli dii tutto, perchè son certo poi la mia morte molti di man* 

» derano, che in vita mai non li ha bastà 1’ animo di aprir la bocha.
» Io mi atrovo stabile libero in san Jacomo de Lorio, videlicet parte di la caxa 

» dove habita sier Hieronimo Sanudo fo de miss. Antonio, mio nepote.

» Item in san Simion Orando la mità dila caxa, dove habita sier Lunardo mio 

» fradello, et la mità di do caxete picole.

» Item l’ hostaria dila Campana, la mia parte di la qual Lunardo scuode i 

» fitti, et do botege da basso, e una ave sier Andrea Sanudo per certo impiastro 

» a le Cazude, che si poi recuperar, come il tutto apar in la condition mia alli X Savij ; 

» et dechiaro Lunardo et mi come residuarij de mia madre dovemo haver su la caxa 

» libera, habita sier Hieronimo Sanudo, li zercha ducati 1000, che le fesemo investir, 
» sichè hessendo expedita vien esser tutta nostra, et non 1’ havendo io in vita 

» expedita, li mei Commessaij la potrà far expedir, overo li residuarij.

» Item la mia parte di 1’ hostaria di la Campana, Lunardo ha scosso tanti anni 

» el fìtto in locho dila soa parte fo venduta per mi, et mai è sta translatà dii mio 

» nome ; perhò li mei Comessarij vederà quelle raxon, fazendo la j ustitia sia fatta 

» a tuti.
» Item diebo haver come successor di madona Marina fo nostra sorella per la 

» mia parte quello mi tocha di ducati 400 : la qual facultà havè miss. Alvise et miss. 

»Antonio, mij fradelli, ne mai ho auto 0: ho la sucoession, l’ è vero; havi 

» ducati 32, da sier Andrea Sanudo fo de miss. Alvise e li feci el ricever, chiamau- 

» domi suo debitor, volendo meterli a sto conto, son contento, dandomi il resto, et 

» non achade far altroché, messa la succession ali Sopra gastaldi, intrometer iu llioro 

» man li danari, et lune si venirà in resto; e li tre scritti, 1’ ha di mia man, sarano 

» anullati.
» Item diebo aver da tutti tre mij fradelli per spexe ho fato nel fabrichar la 

» caxa dove habbito, corno apar per li mei libri, di le qual lhoro die pagar le so 

» parte ; et a questo son certo non dirano altro, chè io ho spexo di la mia dota, et 

» è raxon mi refazino.
» Item con Lunardo mio fradello ho da contar con lui di quello 1’ ha scosso, 

» di le caxe da san Simion, fo di nostra madre, da poi la sua morte in qua, e meter a 

» conto la mia parte dii fìto di la caxa 1’ habita al presente, et di questo sarà pocha 

» faticha a contar insieme.
» Item, dechiaro dover haver da sier Zuan Malipiero fo de miss. Polo, fo 

» nostro cugnado, da poi la sua morte per conto di do terzi di dota, ducati 2000, per

